
४९
शिवानन्दलहरी।










 दूरीकृतानि दुरितानि दुरक्षराणि

  दौर्भाग्यदुःखदुरहंकृतिदुर्वचांसि ।

 सारं त्वदीयचरितं नितरां पिबन्तं

  गौरीश मामिह समुद्धर सत्कटाक्षैः ॥ ९२ ॥ 







 सोमकलाधरमौलौ

  कोमलघनकंधरे महामहसि ।

 स्वामिनि गिरिजानाथे

  मामकहृदयं निरन्तरं रमताम् ॥ ९३ ॥

 







 सा रसना ते नयने

  तावेव करौ स एव कृतकृत्यः ।

 या ये यौ यो भर्गं

 वदतीक्षेते सदार्चतः स्मरति ॥ ९४ ॥







 अतिमृदुलो मम चरणा-

  वतिकठिनं ते मनो भवानीश ।

 इति विचिकित्सां संत्यज

 शिव कथमासीद्गिरौ तथा वेशः ।। ९५ ॥

		 २८ मे २०२३ (तमे) दिनाङ्के १३:१३ समये अन्तिमपरिवर्तनं  जातम्

अधिकं ज्ञातुम् अत्र  उपयोगस्य संस्थितिं पश्यतु ।

